
■■ RADIO

10.15 RADIONOVELA

Episoda 579
LLuuzzii ee LLuucciiaa??

Pauper scolast Luzi. Dapi quants onns è el
uss solo? En mintga cas per memia blers,
decidan ils Caflischs, ed entschaivan a far
dad Eros per il scolast da la scola primara
da Surgonda. 

Reschia: Michel Decurtins

14.03 L’INSTRUMENTALA (REP.)

Musica da film

Il film e la musica – dus temas che tutgan
franc ensemen sco frar e sora. Gea la 
musica dat vita e tensiun al film e po far
vegnir in bun film anc meglier. I dat tut
quai ch’il cor dals fans da film giavischa:
Hits, classichers e balladas ord films da
fantasia enfin tar il comic. E tut quai dal
temp dad oz enfin enavos en ils onns
tschuncanta. 
Redacziun: Flavio Tuor

19.00 LA POPULARA

15 onns Swiss Ländler Gamblers

La chapella «Swiss Ländler Gamblers» 
è bain ina da las pli enconuschentas 
chapellas da musica populara en Svizra.
Cun lur stil da musica nunusità han
els grond success e quai dapi 15 onns. 
Musica populara tradiziunala maschadada
cun dixieland-, jazz e country é lur 
fermezza e spezialitad. 
Redacziun: Josefina Gaudenz

20.03 MARELLA (REP.)

Las aventuras da «monsieur Sax»
Ses tun e mintgatant nasal e lom, lura
offensiv e plain vigur, baud melancolic e 
lura puspè be passiun. Mo paucs instru-
ments porschan ina talmain gronda paletta
da colurs da tuns. Il bab ed inventader da
quest instrument, Adolphe Sax, è naschì
avant 200 onns a Dinant en Belgia. La 

Marella sa metta als fastizs da l’istorgia dal
«Saxofon» e sia musica, lascha declerar 

l’instrument dal musicist Niculin Janett e fa
ina visita tarThomas Inderbinen a Buchs, in
dals pli famus constructurs da saxofons. El
proveda stars mundials dal jazz, la classica ed
il pop cun ses instruments fatgs a maun. 
Redacziun: Guadench Dazzi

■■ TELEVISIUN
11.00 CUNTRASTS SIN SRF INFO (REP.)

Il misteri da Bargun – 
Cronica d’in mazzament da chatscha

La damaun vi da las nov audan plirs cha-
tschadurs il tun d’in sajet en il territori da
chatscha da Bargun sur Luven. Pli tard chat-
tan ins Venanzi Camenisch morts per terra.

Tgi ch’ha sa-
jettà è mai
vegnì ora.
Era betg
sch’igl è stà
in accident u
in mazza-
ment u forsa
schizunt in
assassinat.
En la cronica

filmica «Il misteri da Bargun» reconstru-
escha l’autur Gieri Venzin las davosas uras
da Venanzi Camenisch. El mussa tge ch’è
vegnì fatg per schliar il cas. A pled vegnan
persunas pertutgadas, ma oravant tut ils 
uffants da Venanzi Camenisch, che na san
enfin oz betg tge ch’è proppi schabegià cun
lur bab ils 10 da settember 1984.

17.40 TELESGUARD SIN SRF 1

L’emissiun d’infurmaziun sin SRF 1
cun suttitels tudestgs sin TXT 777

(rep. SRF info tranter las 18.00 e las 22.00) 

Acziun pachet d’advent 2014 
Er quest onn rreeggaallaa il Radio Rumantsch, durant il temp d’advent, mmiinnttggaa ddii in pachet
cun bellas surpraisas. Sche Vus avessas plaschair d’ina surpraisa pudais Vus annunziar
quai enfin il pli tard iillss 3300 ddaa nnoovveemmbbeerr..

TTrraammeettttaaii iinnaa ccaarrttaa ppoossttaallaa aa ll’’aaddrreessssaa::
Radiotelevisiun Svizra Rumantscha,
Pachet d’advent, Via Masans 2,
7002 Cuira ubain in e-mail a
ssttuuddiioo@@rrttrr..cchh cun inditgar Voss num
e Voss’adressa u duvrai il formular sin
wwwwww..rrttrr..cchh..

A partir da glindesdi, il 11.. ddaa ddeecceemmbbeerr tirain nus lura la sort tranter tut quellas e quels
ch’èn s’annunziadAs. Mintga di gudogna ina persuna in pachet, lez survegn 
ella dentant mo sch’ella telefonescha, maximalmain 10 minutas suenter che il/la 
moderaturA ha annunzià il num dal victur, en il studio: 00880000 2200 2255 3300.

Il stadi islam persequitescha cristians –
tge di il cussegl federal?
Interpellaziun da Stefan Engler en la chombra pitschna

Il cusseglier dals chantuns Stefan Engler (pcd GR) ha inoltrà in’interpellaziun davart la
persecuziun dals cristians. KEYSTONE

Il parlament
vul salvar la
«Lex Koller»

■ (sda/anr) Persunas da l’exteriur na
duain er en l’avegnir betg pudair cum-
prar terren en Svizra u mo a moda limi-
tada. En quest reguard è il parlament pe-
rina. Ier ha il cussegl dals chantuns decidì
sco segunda chombra da mantegnair la
«Lex Koller». Il 2007 aveva il cussegl fe-
deral vulì abrogar la lescha. Il parlament
aveva dentant pretendì mesiras accum-
pagnantas uschia ch’ins ha spustà la fa-
tschenta. Il 2012 ha la politica midà opi-
niun: Las duas chombras federalas han
pretendì dal cussegl federal da mante-
gnair la «Lex Koller».

Dus arguments èn stads decisivs: la
problematica da las abitaziuns secunda-
ras e la crisa da finanzas che ha sveglià
l’interess per terren en Svizra.

Sche la limitaziun per persunas estras
vegniss abolida flessegiass bler capital da
l’exteriur en las immobiglias svizras, ha
scrit il cussegl federal.

Sco en il cussegl naziunal han ins ex-
primì ier er en il cussegl dals chantuns
che la cumpra da terren svizzer sto restar
resalvada a persunas che vivan e lavuran
qua e che pajan taglia en Svizra.

Cussegliera federala Simonetta Som-
maruga ha annunzià ier ina revisiun da
la «Lex Koller» che stoppia vegnir mo-
dernisada ed adattada a las cundiziuns
dad oz. Il 1983 è la lescha vegnida intro-
ducida per impedir ch’il terren svizzer
vegnia pli e pli en mauns esters.

Scumandar il stadi
islam ed Al-Kaida
Cun ina lescha urgenta duain Al-
Kaida ed il stadi islam vegnir scu-
mandads en Svizra. Oz tracta il
cussegl dals chantuns la lescha.
Igl è prevedì chastis d’enfin
tschintg onns praschun.

La lescha urgenta duai scu-
mandar la participaziun a talas
organisaziuns. Er il sustegn ma-
terial u persunal, la propaganda u
la recrutaziun da persunas stat sut
chasti.

Ins vul era pudair punir delicts
en l’exteriur sch’il delinquent
vegn arrestà en Svizra e betg pli
extradì. Cun questa disposiziun
pudessan ins era sentenziar
Dschihadists che turnan enavos
en Svizra.

Omaduas chombras ston de-
cider anc en la sessiun d’enviern
davart la lescha urgenta che duai
ir en vigur l’entschatta 2015. En
cas d’in referendum pon ils vo-
tants decider pir pli tard. La le-
scha è terminada fin il 2018.

Da preschent exista anc in
scumond dad Al-Kaida. Lez sca-
da dentant la fin da quest onn,
damai ch’el sa basa be sin ina or-
dinaziun parlamentara. Era la
gruppaziun stadi islamic è scu-
mandada cun in’ordinaziun ur-
genta dal cussegl federal. Lezza
vala be fin l’avrigl.

